
ROGO DO GRUPO MUNICIPAL DE COMPOSTELA ABERTA PARA ELIMINAR A ACTUAL

ROTONDA SITUADA NA RÚA DO HÓRREO CON SAN PEDRO DE MEZONZO

O Grupo Municipal de Compostela Aberta, ao abeiro do regulamento orgánico municipal do Concello

de Santiago, presenta o seguinte ROGO ao Pleno da Corporación

EXPOSICIÓN DE MOTIVOS:

As obras do Hórreo poderían ser unha boa metáfora do actual goberno do alcalde Sánchez Bugallo.

Mal planificadas, mal executadas e como último esperpento unha rotonda -en miniatura- que supón un

perigo para a seguridade viaria tanto de peóns como dos numerosos vehículos que por ai transitan.

Unha rotonda que realmente é ficticia porque permite uns xiros no cruce con San Pedro de Mezonzo

que na realidade son complicados e moi perigosos de executar.

Ata hai pouco o goberno xustificaba parte deste desastre de obra, e dos seus numerosos atrasos,

porque parecía que existía unha descoordinación total entre o concelleiro de Obras e o concelleiro de

Tráfico, unha escusa que se repetía por outras zonas da cidade como as obras dos Concheiros. Unha

vez liquidado do goberno o anterior concelleiro de Obras e agora que o concelleiro de Tráfico e o de

Obras son a mesma persoa, e dificil explicar ou entender como se puido ter habilitado esta rotonda

Polo anteriormente exposto, e diante das queixas veciñais recollidas durante os últimos días, o grupo

municipal de Compostela Aberta SOLICITA:

● Que o Concello tome as medidas oportunas para garantir a seguridade viaria de

peóns e vehículos, retirando a actual rotonda e no seu caso redactar un proxecto

dunha rotonda real que sirva para articular os xiros e o calmado de tráfico, e que

sexa executada no futuro.

Santiago de Compostela, 13 de decembro  2022

Xan Duro Fernández

Concelleiro do grupo municipal de Compostela Aberta

Á ATENCIÓN DO ALCALDE DE SANTIAGO




